
2023-yil 4-mart, shanba, 
26 (23.747)-son

O‘z hovlisi 
oldini saranjom 
saqlaydigan, har 
tong supurib-
sidiradigan 

ayol Vatanni 
sevguvchidir

KUN
H IKMATI

2023-yilgi Navro‘z umumxalq bayrami mamlakatimizda  
“Har kuning Navro‘z bo‘lsin, jonajon O‘zbekistonim!” degan 
bosh g‘oya asosida umumxalq sayillari shaklida nishonlanadi.

Prezident qaroriga ko‘ra

Aprel oyining oxiri, mayning 
dastlabki o‘n kunligida g‘o‘za 
yaganasida qatnashganmiz. May 
oyida o‘n besh kun pilla terishda-
gi hasharga ketardik. Iyun oyida 
keyin birdan imtihonlarni top-
shirganmiz. 

O‘quvchilar uchun lagerlar kam 
bo‘lgani bois tengdoshlarimning 
asosiy qismi yozgi ta’tilni uyida 
o‘tkazardi – mol-hol boqardik, 
hovlidagi qurilishlarga yordam be-
rardik, katta sinfdagilar esa g‘isht 
quyib, pul ishlashardi, ochig‘i, ikki 
oy mehnat qilish bilan o‘tardi.

Ana endi o‘qituvchi ham, o‘quv-
chi ham majburiy mehnatdan xalos 
bo‘ldi. Ammo ularga bu bo‘shliqda 
arzigulik mashg‘ulot tavsiya etol-
mayapmiz. Albatta, hozirgi sharoit 
oldingisidan ancha yaxshi. Sta-
dionlar, sport zallari ko‘p. Afsuski, 
maktablarda internet yo‘qligi, bor 
bo‘lsa ham kuchsizligi, sinfxonalari, 
kutubxonalar, sport zallarning 
sovuqligi, to‘garaklarning o‘z va-
qtida faoliyat ko‘rsatmasligi ko‘zga 
tashlanib qoldi. 

Bu holat menda ayrim mulo-
hazalarni uyg‘otdi.

O‘quv yilining sentyabrda 
boshlanib, may oyida tugashi – bu 
sobiq SSSR ta’lim tizimiga mos
lashtirilgan hol. Shunday ekan, uni 
biz o‘zimizning mahalliy sharoitga 
moslashtirib olishimiz mavridi kel-
madimikan? 

Misol uchun, o‘rta maktablar-
da, hatto oliy o‘quv yurtlarida ham 

kelgusida yangi o‘quv yilini birinchi 
mart sanasidan boshlashga nima 
halaqit qiladi? O‘quv yilining noyabr 
oyida tugashi (ta’tilning dekabr, 
yanvar oylarida bo‘lishi) farzandlari
mizni nafaqat qishning noqulay 
sharoitida darsga borib-kelish-
dan saqlaydi, balki barcha o‘quv 
yurtlarida katta miqdorda elektr 
energiyasi va tabiiy gaz tejalishi-
ga olib keladi. Albatta, bu taklif 
aytilyapti, rad qilinyapti - xullas, 
muhokamada. Lekin ta’lim tizimida-
gi ko‘plab monitoring guruhlari, shu 
sohaga tegishli oliy o‘quv yurtlarin-
ing o‘qituvchilari, olimlari nega bir 
joyga to‘planib, o‘zaro fikr yuritib, bu 
yuzasidan xulosa berishmayapti?

Bilaman, har qanday sohada 
yangilik og‘ir kechadi, birdaniga 
hazm qila olmaymiz. Shunday 
ekan, avval uning ilmiy asosi ishlab 
chiqilsa, ko‘pchilik bilan maslahat 
qilinsa, yomon bo‘lmasdi. Zero, 
bunga tajriba yetarli. Dunyodagi 
ko‘plab davlatlar yangi o‘quv yili 
boshlanishini o‘z sharoitidan kelib 
chiqib belgilagan. 

Bu yilgi qish mavsumi bizga 
ta’limga yangicha yondashishimiz 
kerakligini ko‘rsatib qo‘ydi. Hozir-
da ta’lim tizimida darsliklarni, dars 
jarayonini takomillashtirish, xorijiy 
tajribani qo‘llash qizg‘in davom 
etyapti va u samara berishiga isho
namiz. Ana shunday paytda, agar 
biz ta’lim jadvalini ham tabiatimizga 
mos qilib olsak, yaxshi bo‘ladi. 

Farmon TOSHEV.

Ta’limdagi 
ta’tilni 
qishga 
ko‘chirsak...

Tadbirkorlik, hunarmandchilik, 
kasanachilikni rivojlantirish, band-
likni ta’minlash orqali aholini kam-
bag‘allikdan chiqarish, turmush 
darajasini oshirish bugungi kunning 
dolzarb masalasi hisoblanadi.

Bu borada sektorlar rahbarlari, mutasaddi 
tashkilotlar tomonidan zarur chora-tadbirlar 
ko‘rilmoqda va ushbu sa’y-harakatlar o‘z sama-
rasini beryapti.

Yurtimizda tadbirkorlikni rivojlantirish, soha 

vakillarini qo‘llab-quvvatlashni o‘z oldiga maq
sad qilgan partiyamiz ham ishbilarmonlar orqali 
aholi bandligini ta’minlash, ularni kasb-hunarga 
yo‘naltirish, tadbirkorlik ko‘nikmalarini o‘rgatish-
ga hissa qo‘shib kelmoqda. 

Jumladan, O‘zLiDeP “Ayollar qanoti” tomoni-
dan amalga oshirilayotgan “Bir deputat - yuz 
ayolga ko‘makchi!” loyihasi doirasida partiyadan 
saylangan mahalliy kengashlar deputatlari 
tomonidan 2022-yilda o‘tkazilgan yuzdan ortiq 
tadbir natijasida 571 nafar xotin-qizga amaliy 
yordam ko‘rsatildi. Xususan, 122 nafar opa-sin-
gillarimiz tadbirkorlikka jalb qilindi, 121 nafari 

ishga joylashtirildi, 50 nafariga kredit olishda 
yordamlashildi. 120 nafar ayolga moddiy yordam 
berildi. 

Birgina, Jomboy tumanidagi 16-Xolvoyi 
saylov okrugidan viloyat Kengashi deputatligi-
ga saylangan tadbirkor Haydar O‘roqov o‘tgan 
yil  o‘zi saylangan hududdagi mahallalarda 
“Temir daftar”, “Ayollar daftari”, “Yoshlar daf
tari”da ro‘yxatda turgan ishsiz fuqarolar, 100 
nafardan ortiq xotin-qizlarning ishga joylashi-
shi, doimiy daromad manbaiga ega bo‘lishiga 
ko‘maklashdi. 

Bundan tashqari, yil davomida O‘zLiDeP 

viloyat  kengashi tashabbusi bilan 12 marota-
ba “Deputatlar va tadbirkorlar muloqot forumi” 
loyihasi o‘tkazildi. Bu uchrashuvlarda tushgan 

murojaatlarning 98 tasi ijobiy hal qilindi, 50 ga 
yaqin murojaat deputatlar nazoratiga olingan.

Deputatlar tomonidan tegishli tashkilot va 
mutasaddilarga deputatlik so‘rovlari bilan muro-
jaat qilinishi natijasida asalarichilik, chorvachilik, 
tikuvchilik hamda go‘zallik saloni va sartaroshxo-
na tashkil etib, tadbirkorlikni boshlash niyatidagi 
fuqarolarga bank kreditlari ajratildi.

Misol uchun, xalq deputatlari Ishtixon tumani 
Kengashi deputati K.Yavqochdiyevning ko‘magi 
bilan tumanning Namuna mahallasida yashovchi 
Mirzohid Abduhamidovning xo‘jalik sovuni va 
kir yuvish kukuni, suyuq sovun ishlab chiqarish 
faoliyatini kengaytirishi uchun unga bankdan 30 
million so‘m kredit ajratildi.

Bu boradagi ishlar joriy yilda ham davom 
etmoqda.

Zafar KARIMOV,
O‘zLiDeP viloyat kengashi raisi,

xalq deputatlari viloyat Kengashi
kotibiyati mudiri.

Mehmonlar O‘zbekiston-Ispaniya hamkorligining 
amaliy natijasi bo‘lgan “Afrosiyob” tezyurar poyez-
dida Samarqandga tashrif buyurdi. Ma’lumki, ushbu 
elektr poyezdlar Ispaniyaning “Talgo” kompaniyasi-
dan xarid qilingan bo‘lib, xalqimizga va mehmonlar-
ga xizmat ko‘rsatmoqda.

Samarqand temiryo‘l vokzalida viloyat hokimli-
gi mas’ullari tomonidan kutib olingan delegatsiya 
a’zolari viloyat hokimligida o‘zaro hamkorlikni mus-
tahkamlash, yangi yo‘nalishlarda istiqbolli loyihalarni 
amalga oshirish bo‘yicha viloyat hokimi mas’ullari 
bilan uchrashuv o‘tkazdi.

Uchrashuvda O‘zbekiston va Ispaniya o‘rtasidagi 
tarixan qaror topgan hamkorlik aloqalari, ayniqsa, 
Amir Temur davrida rivojlanganligi, bunda ispan 
elchisi Rui Gonsales de Klavixoning hissasi katta 
bo‘lgani e’tirof etildi. U yozib qoldirgan tarixiy man-
balarning bugungi kundagi ahamiyati haqida ham 
so‘z yuritildi. Ko‘p asrlik tarixga ega o‘zaro hamkor-
lik bugun ham savdo-iqtisodiy, madaniy-gumanitar 
sohalarda rivojlanib borayotgani ikki tomon uchun 
ham manfaatli bo‘layotgani ta’kidlandi.

O‘z navbatida Shiana Mendes xonim samimiy 
qabul uchun minnatdorlik bildirib, qisqa muddatli, 
tig‘iz kun tartibiga ega tashrif davomida ko‘zlangan 
asosiy maqsadlardan biri Samarqandga safar va bu 
orqali ko‘hna shahar bilan qadimiy rishtalarni yanada 
mustahkamlashdan iborat bo‘lganligini qayd etdi. 

– Tashrif kun tartibidagi ko‘plab tadbirlar Tosh-
kent shahrida o‘tkazilgan bo‘lsa-da, Samarqand 
sayohatini orziqib kutdik, – dedi Shiana Mendes. 
– Bobomiz Rui Gonsales de Klavixo ta’riflagan 
manzillarni ko‘rish har bir ispan uchun qiziqarli, 
albatta. Bugun maqsadimizga yetib, shunday buyuk 
shaharda ekanligimizdan mamnunmiz. Tashrifimiz 
faqatgina sayohat bo‘lib qolmasligi kerak, albatta. 
Biz O‘zbekiston hukumati vakillari bilan uchrashuv
larimiz davomida savdo-iqtisodiy, transport soha-
larida qator loyihalarni amalga oshirish bo‘yicha 
kelishuvga erishdik. Samarqandda ham sanoat, 
chiqindilarni qayta ishlash, suv tarmoqlari va boshqa 
sohalarda hamkorlikni yo‘lga qo‘yish maqsadimiz 
bor. O‘ylaymanki, bu borada ham samarali loyihalar-
ni amalga oshiramiz.

Muloqot davomida turizm sohasida erishil-
gan yutuqlar batafsil muhokama qilindi. Kelgusida 
imtiyozli tur paketlarni joriy etish, to‘g‘ridan-to‘g‘ri 
aviareyslarni yo‘lga qo‘yish yuzasidan fikr almashildi.

Ispaniyalik mehmonlar tashrif davomida Amir 
Temur maqbarasi va Registon maydonida bo‘lib, 
boy madaniy merosimiz, milliy hunarmandchilik 
mahsulotlari bilan tanishdi. Ispan elchisi Rui Gon-
sales de Klavixo nomi bilan ataluvchi ko‘chani 
ko‘zdan kechirishdi. Shuningdek, Buyuk Ipak yo‘li 
xalqaro turizm markazida bo‘lib, u yerda yaratilgan 
sharoitlar bilan yaqindan tanishdi.

Mamlakatimizga amaliy tashrif bilan kelgan Ispaniya Qirolligi sanoat, 
savdo va turizm vaziri o‘rinbosari Shiana Mendes boshchiligidagi 
delegatsiya Samarqandda bo‘ldi.

AJDODLAR BOSHLAGAN 
HAMKORLIKNI AVLODLAR 
DAVOM ETTIRADI

Men qishloq maktabida o‘qiganman. Sentabr oyida 
darsga borganmiz. To‘rtinchi sinfdan keyin faqat yan-
gi o‘quv yilining ochilishi va dastlabki o‘n besh kunlik 
darslarda ishtirok etganmiz. Negaki, paxta yig‘im-
terimi boshlanardi. Keyin qishki ta’til. Albatta, qishki 
mavsumda jismoniy tarbiya darsida sinf xonasida shax-
mat-shashka o‘ynaganmiz. 

SOHASIGA OID 23 TA 
JINOYATNING OCHILISHI
KO‘P QAVATLI UYLAR SIFATINI 
TA’MINLAY OLADIMI?

INDALLOSINI AYTGANDA...
Abduxalil MAVRULOV, 
tarix fanlari doktori,
professor:

- Vijdon yaxshilik  
nima-yu yomonlik nima-
ligiga javob beradigan 
ichki ishonch, o‘zining 
amaldagi faoliyati uchun 
axloqiy ma’suliyatni    
anglashdir.

Qardosh mamlakat Turkiyada kuzatilgan 
tabiiy ofat albatta, barchamizni chuqur qay
g‘uga soldi. To‘g‘ri, nafaqat turklar, balki 
ularga qo‘shni o‘lka Suriyaga ham qo‘ldan 
kelgancha insonparvarlik yordamlari ko‘rsa-
tildi va bu ishlar tizimli davom ettirilmoqda. 
Ammo oldimizda yana bir muhim masala 
borki, uni aslo yoddan chiqarib bo‘lmaydi. Bu 
- qurilish sohasi, unda korrupsion holatlarga 
barham berish hamda tiklanayotgan bino-in-
shootlarning standartlarga javob berishi, 
sifatli bo‘lishini ta’minlash.
Mavjud standartlar va qonunchilikka to‘la 
rioya qilinishi, sifat masalasida ko‘zbo‘ya-
machilikka yo‘l qo‘yilmasligi faqat vakolatli 
organlarga qarab qolmayaptimi?

(Davomi 2-sahifada) »»

Taklif

Tadbirkorlik qilmoqchi bo‘lganlarni 
ham qo‘llab-quvvatlaymiz



2 Surishtiruv yakunlari jamoatchilikka
ma’lum qilinishi kerak

2023-yil 4-mart, 
shanba

HUQUQIY 
MASLAHAT

(Davomi. Boshlanishi 1-sahifada).

HOLAT QUVONARLI EMAS...
Qurilish sohasida hududiy nazorat inspek-

siyasining ayrim xodimlari insofsiz tadbirkorlar 
bilan til biriktirishi oqibatida qurilishi yakunlan-
magan yoki sifatsiz, shaharsozlik normalariga 
javob bermaydigan ko‘p qavatli uy-joylarni foy-
dalanishga qabul qilish holatlari ham afsuski, 
uchrab turibdi.

Bu haqda xalq deputatlari viloyat Kengashi
ning 81-sessiyasida viloyat prokurori aniq fakt 
va raqamlarni keltirib o‘tdi.

Qayd etilishicha, 2022-yilning iyul-sen-
tabr oylarida viloyat qurilish sohasida hududiy 
nazorat inspeksiyasi boshlig‘i lavozimida ish-
lagan shaxs o‘z mansab vakolatlarini qasddan 
suiiste’mol qilib, hali qurilish ishlari to‘liq 
tugallanmagan Narpay tumani Islom shoir 
mahallasidagi 5 qavatli, Past Darg‘om tumani 
Go‘zalkent mahallasidagi 3 ta 5 qavatli turarjoy 
binolarini foydalanishga qabul qilgan;

Inspeksiyaga 2020-yil oktabridan 2022-yil 
mart oyiga qadar rahbarlik qilgan mas’ul ham 
shunday qonunbuzarlikka qo‘l urib, Kat-
taqo‘rg‘on shahri Beklar ko‘chasidagi 7 qavat-
li, Samarqand shahri Sartepa maskanidagi 4 
qavatli “Ekobozor va savdo majmuasi”ni ham-

da Firdavsiy ko‘chasidagi 3 ta blokdan iborat 
5 qavatli turarjoy binolarining qurilish ishlari 
yuzasidan shaharsozlik va loyiha hujjatlari to‘liq 
rasmiylashtirilmagan bo‘lsa-da, foydalanishga 
qabul qilgan.

Hali to‘liq hujjatlashtirilmagan, balki bitma-
gandir ham, uyni foydalanishga qabul qilaver-
gan. Tabiiy savol tug‘iladi, bunday holatda 
binolar sifati tegishli standartlarga javob berishi 
tekshirilganiga ishonish mumkinmi?

SERGAK TORTISHIMIZ SHART
Qurilish sohasidagi qonunbuzilishi holatlari 

bo‘yicha 2022-yilda 500 ga yaqin prokuror 
nazorati hujjatlari qo‘llanilib, mas’ullarning 
302 nafari ma’muriy va intizomiy javobgarlikka 
tortilgan. Bundan tashqari, 304 nafari rasman 
ogohlantirilib, noqonuniy qurilishlarni buzdirish 
haqida sudlarga 19 ta da’vo arizalari kiritilgan 
hamda qo‘pol qonunbuzilish holatlari bo‘yicha 
23 ta (zarar miqdori 7,7 milliard so‘m) jinoyat 
ishi qo‘zg‘atilgan.

Mazkur raqamning o‘zi sohada tartib-inti-
zomni yanada kuchaytirish, qurilishlar sifatiga 
alohida e’tibor qaratishni talab etmayaptimi?

Bundan tashqari, o‘tkazilgan nazorat tad-
birlarida qurilish qoida va me’yorlariga ham 
amal qilinmayotgani qayd etilgan. Xususan, 

“Samarqand Sokol Stroy” MChJ rahbari va 
boshqalar Samarqand shahar Kimyogarlar 
qo‘rg‘oni, 29-dahadan ajratilgan 71,6 kvadrat 
metr yer maydonida 3 qavatli savdo va maishiy 
xizmat ko‘rsatish binosi o‘rniga shahar hokim-
ligi zahirasida bo‘lgan 180,4 kvadrat metr 
yer maydonini o‘zboshimchalik bilan egallab, 
loyiha smeta hujjatlarisiz, noqonuniy ravishda 5 
qavatli uy-joy binosi qurgan.

Binoning uchinchi, to‘rtinchi va beshinchi 
qavatlarida foydali maydonni kengaytirish-
ni ko‘zlab, qurilish qoidalariga zid ravishda 
4 dona ustun (kolonna) va to‘sin (rigel)lar 
qurilmaganligi aniqlanib, viloyat prokuraturasi 
tomonidan aybdor shaxslarga nisbatan jinoyat 
ishi qo‘zg‘atildi hamda qurilish to‘xtatilib, 
binoni majburiy tartibda buzdirish bo‘yicha 
sudga da’vo arizasi kiritilgan.

Bunday sharoitda ko‘p qavatli uy-joy bino-
lari qurilish qoida va me’yorlariga zid ravishda 
barpo etilayotganligi, albatta, hammani birdek 
tashvishga solishi lozim.

NAZORAT QANDAY O‘RNATILGAN?
Rost, davlat dasturlari asosida barpo eti-

layotgan ob’yektlar bo‘yicha nazorat o‘rnatish 
yetarli darajada ta’minlangan. Masalan, 
davlatimiz rahbarining tegishli qaroriga ko‘ra, 
mahallada tadbirkorlikni rivojlantirish, aholi 
bandligini ta’minlash va kambag‘allikni qisqar
tirish masalalari bo‘yicha hokim yordamchisi, 
mahalla faollari va OAV dasturlar va loyihalar 
doirasida amalga oshirilayotgan ishlar holati, 
sifati hamda ko‘lami ustidan jamoatchilik nazo-
ratini o‘rnatishi, unda aniqlangan kamchiliklar 
haqida davlat dasturlari ijro etilishini nazorat 
qilish va muvofiqlashtirish bo‘yicha shtablarga 
ma’lumot taqdim etishi lozim.

Lekin tijoriy asosda tiklanayotgan ob’yekt
lar, masalan, ko‘p qavatli uylar-chi, ulardagi 
sifatni kim, qachon va qanday nazorat qila-
di? Albatta, bu borada ham muayyan davlat 
idoralariga maxsus vakolatlar berilgan. Ammo 
yuqoridagi singari korrupsion holatlar yoki 
o‘zibo‘larchilik ortidan tijoriy bino-inshootlarda 
sifat va qonun-qoida masalasi ikkilamchi bo‘lib 
qolmoqda.

Bu o‘rinda asosiy muammo jamoatchilik 
nazoratining yetarli emasligida emasmikan?

Yashirib nima qildik, qurilish sohasida ja-
moatchilik nazorati juda sust, hatto yo‘q hisobi. 
Bundan ikki yil avval bir guruh deputatlar soha-
da faoliyat olib borayotganlar uchun yaratilgan 
sharoitlarni monitoring qilgani ko‘pchilikning 
yodida bo‘lsa kerak. Keyinroq deputat tash-
abbusi bilan qurilish mahsulotlari – qum, 
tosh-shag‘al tashiyotgan yuk mashinalarin-
ing atrof-muhitga zarar yetkazmasligi uchun 

ustini yopib yurishi belgilangandi. Biroq yaqin 
vaqtlar ichida qurilish sifati yoki bu boradagi 
qonun-qoidalar ijrosi o‘rganilganini hech kim 
bilmasa kerak.

JAMOATCHILIK EKSPERTIZASI KERAK
To‘g‘ri, amalda turli jamoatchilik eshituv

lari tashkil qilinyapti. Hisobotlar tinglanyapti. 
Lekin Turkiya misolida bugungi voqelik mazkur 
yo‘nalish bo‘yicha amalda qilinadigan ishlari
miz ko‘p ekanligidan dalolat bermoqda.

2018-yilda “Jamoatchilik nazorati to‘g‘risi-
da”gi Qonun qabul qilingan. Qonunda 8 ta 
shaklda jamoatchilik nazoratini amalga oshi
rish bo‘yicha huquq berilgan: davlat organ-
lariga so‘rov yuborish, davlat organlarining 
ochiq hay’atlarida ishtirok etish, jamoatchilik 
muhokamasini, jamoatchilik eshituvini va 
jamoatchilik monitoringini tashkil etish, ja-
moatchilik ekspertizasi, fuqarolarning o‘zini 
o‘zi boshqarish organlari tomonidan ijro etuv-
chi hokimiyat organlarining hisobotlarini eshitib 
borish.

Nazarimda, ayni qurilish sohasida ja-
moatchilik ekspertizasi mutlaqo hayotga 
joriy etilmayapti. Albatta, bu amaliyotni 
yo‘lga qo‘yish mavridi keldi. Bu orqali avva-
lo, jamoatchilik faollarini yanada jonlantirish, 
muhimi, qurilish ishlaridan ko‘nglimiz to‘lib, 
xotirjam yurishimiz mumkin.

Shu o‘rinda eslatib o‘tish lozim, Prezident 
Shavkat Mirziyoyev 2019-yilning 13-dekabr 
kuni “Konstitutsiya va qonun ustuvorligini 
ta’minlash, bu borada jamoatchilik nazoratini 
kuchaytirish hamda jamiyatda huquqiy madani-
yatni yuksaltirish bo‘yicha qo‘shimcha cho-
ra-tadbirlar to‘g‘risida”gi qarorni ham imzolag-
an edi.

Bundan tashqari, davlat rahbarining 
“Mamlakatimizda ijtimoiy-iqtisodiy sohadagi 
islohotlar ustidan jamoatchilik nazorati samara-
dorligini, shuningdek, fuqarolarning demokra-
tik o‘zgartirishlardagi faolligini oshirishga oid 
qo‘shimcha chora-tadbirlar to‘g‘risida”gi qarori 
mavjud.

Xulosa o‘rnida aytish mumkinki, kuchli 
jamoatchilik nazorati, jumladan, jamoatchilik 
ekspertizasini yo‘lga qo‘yish uchun barcha 
qonuniy asoslar bor. Gap faqat undan foyda-
lanishda qolmoqda. Unutmang, kuchli zilzila 
davrida ham Turkiya Respublikasida biron 
talafot ko‘rmagan hudud faqat qurilish me’yor-
lariga amal qilgani uchun shunday natijaga 
erishdi.

Elyor HAMROYEV,
“Yuksalish” umummilliy harakati 

viloyat bo‘limi rahbari, xalq deputatlari 
viloyat Kengashi deputati.

IIB, FVB axborot xizmatlari holat haqida axborot 
berdi. Ammo bu vaziyatda e’tibor qaratilishi kerak 
bo‘lgan eng muhim masala texnik ko‘rik bilan 
bog‘liq. Yashirib nima qildik, hozir "haqi"ni to‘lasa, 
imzolangan, muhrlangan dalolatnoma avtomashina 
egasi - haydovchining qo‘liga tutqaziladi.

Sohada korrupsiya ildiz otib ketgan. To‘g‘ri, bu 
ish xususiy qo‘llarda. Lekin sodir bo‘lgan mudhish 
hodisadan keyin huquq-tartibot organlari bu borada-
gi holatni monitoring qilishlari kerak emasmi?

Umuman, o‘zi o‘sha portlagan mashina texnik 
ko‘rikdan o‘tganmi yoki yo‘qmi? Bu haqda biron 
ma’lumot aytilmadi. Agar o‘tgan bo‘lsa, o‘tkazgan 
tadbirkorga jinoiy ish ochish kerak emasmi? Axir 
bir kishining halok bo‘lishiga aynan u sababchi 
bo‘lyapti-ku?!

Bilasiz, bugun avtomashinalarning aksariyat 
qismi siqilgan gaz ballonlari bilan harakatlanadi. 
Holat shu tarzda davom etsa, ularning portlashi 
hali-beri tugamaydiganga o‘xshaydi.

Shu o‘rinda talay savollar tug‘iladi, su-
yultirilgan gaz ballonlarini sinovdan o‘tkazish 
muddatini 1 yil etib qat’iy belgilashga nima 
to‘sqinlik qiladi?

Texnik ko‘rik masalasida ham axborot tizimi 
yaratish, sinov muddati o‘tib ketgan avtomashi-
nalarning yo‘lda harakatlanishiga yo‘l qo‘ymaslik 
uchun-chi?

Bizningcha, hodisa joyiga chiqqan huquq 
organlari surishtiruv ishlari yakunlari haqida 
ham jamoatchilikka batafsil ma’lum qilishlari 
shart.

Zotan, bu vazifa davlat rahbari imzolagan 
hujjatda aniq qilib ko‘rsatib o‘tilgan. Ijtimoiy 
tarmoqlarda shov-shuv bo‘lgan holat yuzasidan 
huquq-tartibot organlari matbuot anjumani o‘tka-
zib, holat tafsilotlari, o‘rganish yakunlari haqida 
axborot berishi belgilangan.

Mirzo IXTIYOROV,
xalq deputatlari viloyat Kengashi deputati.

MUROJAATIM QANCHA 
VAQTDA KO‘RIB 
CHIQILISHI KERAK?

Har bir shaxsning davlat organlariga, muas-
sasalariga yoki xalq vakillariga murojaat qilish 
huquqi konstitutsiyaviy norma. "Jismoniy va yuridik 
shaxslarning murojaatlari to‘g‘risida"gi Qonunda 
fuqarolarning murojaat qilish tartibi belgilangan. 
Qoidalar barcha davlat organlari, davlat ishtirokida-
gi tashkilotlar va fuqarolarning o‘zini o‘zi boshqa
rish organlari uchun birdek amal qiladi.

Qonunga ko‘ra, murojaatlar ariza, taklif yoki 
shikoyat tarzida beriladi va shakli, turidan (yozma, 
elektron yoki og‘zaki) qat’i nazar, huquqiy jihatdan 
teng hisoblanadi. Kelib tushgan murojaatlar tegishli 
davlat organi tomonidan yoki murojaatlarni ko‘rib 
chiqish bo‘yicha mas’ul shaxs tomonidan ko‘rib 
chiqiladi. Davlat organlari va tashkilotlarning vako-
latli shaxslari tomonidan joylarda sayyor qabullar 
tashkil etilishi ham mumkin.

Murojaatlarni ko‘rib chiqish va ijobiy hal etish 
qonunchilikda belgilangan tegishli huquqiy asoslar, 
tartib va muddatlarda amalga oshiriladi. Jumladan, 
ariza yoki shikoyat 15 kun ichida, qo‘shimcha 
o‘rganish, tekshirish yoki qo‘shimcha hujjatlar-
ni so‘rab olish talab etilgan hollarda bir oygacha 
muddatda ko‘rib chiqilishi mumkin. Qonunchilikka 
muvofiq, muddat tegishli davlat organining rahbari 
tomonidan ko‘pi bilan bir oy muddatga uzaytirili-
shi mumkin. Taklif bir oygacha bo‘lgan muddatda 
o‘rganilib, ko‘rib chiqiladi.

DIPLOMINGIZ 
YO‘QOLDIMI?
Tashvishlanmang, dublikat olishda 
yengilliklar yaratilgan

Vazirlar Mahkamasining 2022-yil 21-iyuldagi 
395-sonli qarori bilan oliy, o‘rta maxsus va profes-
sional ta’lim to‘g‘risidagi hujjatlarning dublikatini 
berish bo‘yicha davlat xizmatlari ko‘rsatishning 
ma’muriy reglamenti tasdiqlangan.

Unga ko‘ra, yo‘qolgan yoki foydalanish uchun 
yaroqsiz holga kelgan, shuningdek, shaxsning 
ismi (familiyasi, otasining ismi) o‘zgarganda ta’lim 
to‘g‘risidagi rasmiy davlat hujjatlari dublikatini olish 
uchun davlat xizmatidan foydalanish imkoniyati 
yaratildi.

Davlat xizmatlari markazi yoki Yagona interaktiv 
davlat xizmatlari portali orqali oliy, o‘rta maxsus, 
kasb-hunar hamda professional ta’lim olgan-
lik to‘g‘risida davlat namunasidagi hujjatlarning 
dublikatini olish xizmati qo‘shildi. Ushbu xizmatni 
amalga oshirish uchun arizada fuqaroning shaxsiy 
ma’lumotlari, yashash manzili va ta’lim olingan 
muassasa nomi kiritiladi. Amaldagi tartibga ko‘ra, 
yuborilgan murojaat 15 ish kunida ko‘rib chiqiladi.

Xizmatdan foydalanishda bazaviy hisoblash 
miqdorining bir barobari miqdorida to‘lov amalga 
oshiriladi.

Qulay tomoni shundaki, diplom dublikatini yet-
kazish uchun pochta kurerlik xizmati ham mavjud. 
Jo‘natmaning holati va qo‘shimcha ma’lumotlarni 
UzPost sahifasi orqali bilib borish mumkin.

Shu kunga qadar Samarqand shahar davlat 
xizmatlari markazida bu xizmat uchun 200 ga 
yaqin ariza qabul qilingan. Murojaatlarning 114 tasi 
qanoatlantirilgan, 30 dan ortiq ariza ko‘rib chiqish 
jarayonida va 8 ta ariza asosli rad etilgan.

Arizada noto‘g‘ri ma’lumot kiritilsa, rad etiladi. 
Murojaatchi qayd etilgan oliy o‘quv yurtida o‘qima-
gan bo‘lsa ham uning arizasi qaytariladi.

Madina QURBONOVA,
Rustam NORQULOV,

Samarqand shahar davlat xizmatlari 
markazi mutaxassislari.

Kimdir unumdor yerda ko‘chat ekib, bog‘ yarat-
dim, deya maqtanadi, yana kimdir suvli yerda-
gi bog‘ining hosildorligi bilan faxrlanadi. Lekin 
haqiqiy bog‘bon qir-adir, tog‘ yoki dashtda bog‘ 
yaratib, o‘z nomini qoldiradi. 

Jomlik Boymurod Rahmatov ko‘p yillar davlat tashkilotlarida 
ishlab, nafaqaga chiqqach, vodiylik bog‘bonlarning tavsiyasi asosi-
da yer olib, bog‘bonlik qilishni niyat qildi. 2021-yilda tog‘ etagidagi 
adirdan o‘n gektar yer olib, “Davlatjon  va Elbekjon  dala bog‘lari” 
mas’uliyati cheklangan jamiyati negizida bog‘ tashkil qilib, 13 
mingdan ortiq mevali ko‘chat ekdi. 

Dastlab bog‘bon artezian quduq qazdirib, mudrab yotgan bu 
joylarga suv chiqardi va suv tejovchi texnologiyalarni joriy qildi. 
To‘g‘ri parvarish, ishlov va vaqtida berilgan ozuqa bog‘ yaratish-
ning asosi hisoblanadi. 

-	 O‘tgan yili bog‘ qator orasiga qovun-tarvuz ekib, 20 mil-
lion so‘mdan ziyod daromad qildik, - deydi B.Rahmatov. - Bu yil 
ham ko‘klamda ertagi no‘xat ekib, yig‘ishtirib olingach, ikkinchi 

hosilga yana qovun-tarvuz ekamiz. Kelajakda agroturizmni rivoj
lantirish uchun daromadimizdan bog‘ hududida mehmon uylari 
tashkil etish niyatidamiz. 

Xursand BOYCHAYEV,
Nurobod tumani Jom qishlog‘i.

Aslida boshqarmada gul ekish 
ishlari qishin-yozin to‘xtamayd. Bu-
gungi kungacha markaziy ko‘chalar, 
xiyobonlar, tarixiy obidalar atrofida 
sovuqqa chidamli “Viola”, “Qirovgul” 
kabi gullarni ekib, shahrimiz obod-
ligini ta’minlayapmiz. Bu gullar may 
oyigacha o‘z chiroyini saqlab turadi. 
Hozir bahorgi mavsumda ekiladigan 
gullarni parvarishlayapmiz. Joriy 
yilda shahrimizga 5 million dona gul 
ekish rejalashtirilgan. Ayni paytda 
issiqxona xo‘jaligimizda bir million 
tup gul tayyorlanmoqda. Bundan 
tashqari, ijaraga olingan issiqxo-
nalarda gul yetishtirish ishlari olib 
borilmoqda.

Shahar obodonlashtirish 
boshqarmasi issiqxona xo‘jaligida 
ish qizg‘in. Undan ortiq turdagi 
gul va rayhon ko‘chatlari ekishga 
tayyorlanmoqda.

Issiqxonamiz maydoni 50 sotixni 
tashkil etadi. Havoning sovib ketishi, 
yog‘ingarchiliklar sabab qishki mav-
sumda ekishga mo‘ljallangan gul-
larimiz ko‘proq muddat issiqxonada 

qolib ketdi. Sekin-asta havoning 
ilishi bilan ushbu gullarni shahrimiz 
bo‘ylab ekyapmiz. Ularning o‘rnida 
bahorgi va yozgi mavsum uchun 
urug‘ qadaymiz. Umuman olganda, 
issiqxonamiz yil davomida bo‘sh 
turmaydi. 25 nafar ishchi bu yerda 
doimiy ravishda gul ko‘chatlari 
tayyorlash bilan band bo‘ladi. 

Obod joyda baraka bo‘ladi, 
degan naqlga amal qilgan holda 
boshqarma ishchi-xizmatchilari 
obodonchilik ishlarini o‘z hududla-
rining ko‘rkamligini ta’minlashdan 
boshladi. 

Samarqand shahri beshta, ya’ni 
Bog‘ishamol, Siyob, Bog‘ibaland, 
Temiryo‘l, Qorasuv hududlariga 
bo‘linib, obodonlashtirish ishlari olib 
boriladi. Hududlarda rahbar, brigadir, 
agronom, dizayner, irrigator,  ko‘ka-
lamzorlashtiruvchi, hududlarni qo‘lda 
tozalovchi ishchi-xodimlar ishlaydi.

Yunus BOBONAZAROV,
Samarqand shahar 

obodonlashtirish boshqarmasi 
boshlig‘i.

Yaqinda Samarqand shahrida avto-
mobillarga siqilgan gaz quyish 
shoxobchasiga gaz to‘ldirish uchun 
kirgan avtomashina balloni portladi 
va oqibatda bir kishi halok bo‘ldi. 
O‘sha kuni ijtimoiy tarmoqlarda keng 
tarqalgan bu hodisa shu bilan unut 
bo‘ldi. Afsus ...

Sabab bartaraf 
etilmas ekan, 
ko‘ngilsizliklar to‘xtamaydi

Bog‘ orqali agroturizmga

Samarqand shahriga 5 million tup gul, 
101 ming tup daraxt ekiladi

Kunlar ilishi bilan joylarda obodonchilik 
ishlari avjiga chiqmoqda. Ariq va zovurlar-
ni tozalash, gul, daraxt ekish yumushlari 
qizg‘in pallaga kirdi. Ayni paytda mavsum 
uchun zarur asbob-uskunalar, ish qurol
lari, urug‘, ko‘chatlar g‘amlanmoqda. 
Shahrimiz obodligi, tozaligi uchun mas’ul 
bo‘lgan obodonlashtirish boshqarma-
si ishchi-xizmatchilari ham mavsumdagi 
ishlarga puxta hozirlik ko‘rmoqda. Bosh-
qarma tasarrufidagi issiqxona xo‘jaligida 
bahorgi mavsumda ekish uchun bir million 
tupdan ortiq gul parvarishlanmoqda.

QURILISH 
SOHASIGA OID 23 TA JINOYATNING OCHILISHI
ko‘p qavatli uylar sifatini ta’minlay oladimi?



3Jamiyat va shaxs2023-yil 4-mart, 
shanba

DA’VOLAR BO‘LSA...
Urgut tumanidagi “NEWCASTLE STROY” 

mas’uliyati cheklangan jamiyati (STIR: 309602010) 
o‘z ustav fondini 20 000 000 000 (yigirma milliard) 
so‘mdan 2091700 000 (ikki milliard to‘qson bir 
million etti yuz ming) so‘mga kamaytirmoqda.

Shu munosabat bilan unga bildiriladigan bar-
cha da’volar gazetada e’lon chop etilgach, bir oy 
davomida qabul qilinadi.

Manzil: Urgut tumani “Sariqtepa” MFY, 52-
uy.

* * *
Jomboy tumanida xususiy amaliyot bilan 

shug‘ullanuvchi notarius Mamatqulov Otabek 
Bolbekovich notarial idorasida marhum Sidikov 
Xadjikul Xalmuratovichga (2019-yil 26-dekabrda 
vafot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlarning 
Mamatqulov Otabek Bolbekovich notarial idorasiga 
murojaat etishlarini so‘raymiz.

Manzil: Jomboy tumani Saroy ko‘chasi, 15-
uy.

* * *

Samarqand shahrida xususiy amaliyot bi-
lan shug‘ullanuvchi notarius Jo‘rayev Kamolid-
din Muhiddinovich notarial idorasida marhum 
Murtazaev Murtaza Musinovichga (2020-yil 
15-iyulda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Jo‘rayev Kamoliddin Muhid-
dinovich notarial idorasiga murojaat etishlarini 
so‘raymiz.

Manzil: Samarqand shahri O‘zbekiston 
ko‘chasi, 35-uy.

* * *
Samarqand shahrida xususiy amaliyot bilan 

shug‘ullanuvchi notarius Tursunov Suhrob Ber-
diqulovich notarial idorasida marhum Karimov 
Xamrakulga (1978-yil 26-noyabrda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Tursunov 
Suhrob Berdiqulovich notarial idorasiga murojaat 
etishlarini so‘raymiz.

Manzil: Samarqand shahri Beruniy ko‘chasi, 
200-uy, 3-xona.

* * *

Samarqand shahrida xususiy amaliyot bilan 
shug‘ullanuvchi notarius Aliyeva Lola Zoirovna no-
tarial idorasida marhum Sameyev Tolib Amonovi-
chga (2021-yil 17-dekabrda vafot etgan) tegishli 
mol-mulk uchun meros ishi ochilmoqda. Shu muno-
sabat bilan merosxo‘rlarning Aliyeva Lola Zoirovna 
notarial idorasiga murojaat etishlarini so‘raymiz.

Manzil: Samarqand shahri Mirzo Ulug‘bek 
ko‘chasi, 80-uy.

* * *
Jomboy tumanida xususiy amaliyot bilan 

shug‘ullanuvchi notarius Mamatqulov Otabek 
Bolbekovich notarial idorasida marhum Ibragimov 
Rayimkulga (2022-yil 25-iyulda vafot etgan) te-
gishli mol-mulk uchun meros ishi ochilmoqda. Shu 
munosabat bilan merosxo‘rlarning Mamatqulov 
Otabek Bolbekovich notarial idorasiga murojaat 
etishlarini so‘raymiz.

Manzil: Jomboy tumani Saroy ko‘chasi, 15-
uy.

* * *
Samarqand shahrida xususiy amaliyot bilan 

shug‘ullanuvchi notarius Xo‘jamqulov Husan O‘rin-

boevich notarial idorasida marhum Djafarov Alisher 
Isanovichga (2022-yil 17-yanvarda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Xo‘jamqulov 
Husan O‘rinboevich notarial idorasiga murojaat 
etishlarini so‘raymiz.

Manzil: Samarqand shahri Amir Temur 
ko‘chasi, 152-uy.

* * *
Samarqand shahrida xususiy amaliyot bilan 

shug‘ullanuvchi notarius Norqulov Alisher Tosh-
boltayevich notarial idorasida marhum Sariyeva 
Moxiraga (2016-yil 7-fevralda vafot etgan) tegishli 
mol-mulk uchun meros ishi ochilmoqda. Shu mu-
nosabat bilan merosxo‘rlarning Norqulov Alisher 
Toshboltayevich notarial idorasiga murojaat etish-
larini so‘raymiz.

Manzil: Samarqand shahri Firdavsiy ko‘cha-
si, 85-uy.

* * *
BEKOR QILINADI

Payariq tumanidagi “ZARINABONU SAMAN-
DAR BOG‘I” fermer xo‘jaligining (STIR: 308412683) 

dumaloq muhri va burchak tamg‘asi yo‘qolganligi 
sababli bekor qilinadi.

* * *
Samarqand davlat tibbiyot institutidan 2020-yil-

da Ummatova Xosiyat Azamovna nomiga berilgan 
ro‘yxat raqami 000547, MO 000556 raqamli serti-
fikat yo‘qolganligi sababli bekor qilinadi.

* * *
“O‘zsanoatqurilishbank” ATB Samarqand viloyat 

hududiy boshqarmasidan 2022-yil 12-sentabrda 
filial kredit qarzdorliklari bilan ishlash bo‘limi yetak-
chi mutaxassisi Hamraev Sherzod Rustamovichga 
berilgan 40-sonli xizmat guvohnomasi yo‘qolganligi 
sababli bekor qilinadi.

O‘zbekiston kasaba uyushmalari federat
siyasining viloyat kengashi apparat xodimlari va 
ko‘p sonli kasaba uyushmalari a’zolari viloyat 
kengashi viloyat prokurori o‘rinbosari Alisher 
Zokirovga onasi

Nazira aya RAHIMBERDIYEVAning
vafoti munosabati bilan hamdardlik bildiradi.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

A.Haydarov 1941-yilda 
Samarqand tumanida tug‘ildi. 
Maktabda o‘qib yurgan davrlari
dayoq aniq fanlarni, xususan, 
matematikani alohida qiziqish 
bilan o‘qib o‘rgandi. Shu bois 
o‘rta maktabni bitirgach, Sa-
marqand davlat universitetining 
mexanika-matematika fakulteti-
da tahsil oldi. 1969-yilda qo‘liga 
diplom olib, ustozlarining tav-
siyasi bilan universitetda ishga 
qoldirildi. 1974-yilgacha mate
matik analiz kafedrasida ilmiy 
tadqiqotchi, aspirant bo‘lib ilmiy 
ishini davom ettirdi. 1977-yilda 
Rossiya Fanlar akademiyasining 
Novosibirsk matematika insti-
tutida nomzodlik dissertatsiyasi-
ni himoya qildi. 

A.Haydarov so‘ngra hisoblash 
matematikasi kafedrasi assis-
tenti va dotsenti, differensial 

va matematik fizika tenglama-
lari kafedrasi dotsenti bo‘ldi. 
1991-yilda akademik M.Lavrentev 
ilmiy rahbarligida fizika-matemati-
ka fanlari doktori ilmiy darajasini 
oldi va 13 yil davomida kafedraga 
mudirlik qildi. Ayni vaqtda domla 
kafedra professori lavozimida 
ishlamoqda.

Ustoz ilmiy faoliyati davo-
mida talabalarga saboq ber-
ish bilan birga, shogirdlariga 
matematik fizikaning murakkab 
masalalarini qay darajada hal 
qilish mumkinligini o‘rgatdi. 

Domla talabalar uchun 2 
ta o‘quv, 4 ta o‘quv-uslubiy 
qo‘llanma nashr ettirgan. 70 ga 
yaqin maqola va tezislar muallifi 
hisoblanadi. Shuningdek, qator 
xalqaro ilmiy jurnallarda ma-
qolalari chop etilgan. Qirqdan 
ortiq xalqaro hamda respublika 

konferensiya va simpoziumlarida 
ishtirok etgan.

Akram domla turmush 
o‘rtog‘i bilan ikki o‘g‘il va uch 
qizni voyaga yetkazdi. Farzand-
lari xalq xo‘jaligining turli soha-
larida mehnat qilmoqda. Bugun 
o‘nlab nevara va evaralar, 
yuzlab shogirdlari davrasida 
o‘zining muborak 83 yoshini 
nishonlayotgan matematik olim 
bugungi kunimizga shukrona 
aytib charchamaydi.  

Tinch zamonda qarilik 
gashtini surayotgan ustozimizni 
o‘zi ishlayotgan universitetning 
metematika fakulteti, qolaversa, 
differensial tenglamalar kafed
rasi a’zolari nomidan ulug‘ 
yoshi bilan tabriklab, u kishiga 
sihat-salomatlik, oilasiga tinchlik 
tilaymiz. 

Ziyodulla MALIKOV.

Shogirdlarga qalb qo‘rini berib, 
ularning kamolidan xursand bo‘ladi-
gan, muvaffaqiyatlarida mayoq, 
mushkul holatlarda quvvat bo‘ladi-
gan, hurmat-ehtiromga munosib 
ustoz haqida so‘z ketsa, beixtiyor 
ko‘z oldimga iqtisodchi olim Samar 
Aliqulov keladi.

Samar aka 1953-yil 
8-martda Qo‘shrabot tu-
manining G‘ujimsoy qish-
log‘ida tug‘ilgan. 

Yoshligidan ilm-ma’rifatga 
itilgani uchun umumta’lim 
matabini a’lo baholarga 
tugatib, Toshkent qishloq 
xo‘jaligi instituti (hozirgi Tosh-
kent davlat agrar universiteti)
ning iqtisodiyot fakultetiga 
o‘qishga kirib, uni iqtisod-
chi-buxgalter mutaxassisligi 
bo‘yicha tugatgan.

1974-yilda yo‘llanma bilan Jizzax cho‘llarini 
o‘zlashtirishga jo‘natildi (u vaqtlar oliygohni bitirgan 
talabalar uch yil ishlab berish majburiyatini bajar-
gandan keyin diplom berilar edi) Samar Aliqulov 
ilmiy izlanishga bo‘lgan ishtiyoqi tufayli 1977-yil-
da Samarqand davlat arxitektura-qurilish instituti 
iqtisodiy nazariya kafedrasiga o‘qituvchi assistent 
bo‘lib ishga qabul qilindi. Shu kundan Samar Aliqu-
lovning ustozlik faoliyati boshlandi.

Ustozi akademik Toshpo‘lat Shirinqulov masla-
hati bilan 1981-yildan Sankt-Peterburg univer-
siteti iqtisodiyot fakulteti aspiranturasida tahsil 
ola boshladi. So‘ng iqtisod fanlari nomzodi ilmiy 
darajasiga erishdi. 

Izlanish va tadqiqotlar Samar Aliqulovni yana-
da qat’iyatli bo‘lishga, ilmni qadrlashga o‘rgatdi. 
Tinib-tinchimas olim ilmiy izlanishlar bilan chek-
lanib qolmasdan, jamoatchilik va tashkiliy ishlarda 
tashabbuskorlik ko‘rsatdi. Samarqand davlat uni-
versiteti tarkibida iqtisodiyot sohasida mutaxassis-
lar tayyorlash va universitetda iqtisodiyot fakulteti 

tashkil etilishida professor Mavlon Jo‘raqulov, 
amaliy matematika fakulteti dekani, professor Ho-
tam To‘rayev va professor Karim Saidovlar bilan 
birgalikda harakat qildi. 

1997-2002-yillar mobaynida Samar Aliqulov 
shu fakultet dekani o‘rinbosari, 2007-2011-yillarda 
fakultet dekani sifatida ishladi. Samar Abdurashi-
dovichning tashabbusi va rahbarligida iqtisodiyot 
fakultetining moddiy-texnika ba’zasi oliy ta’lim 

standartlari talabi darajasiga yetka-
zildi, ko‘plab texnik jihozlar, o‘quv 
qurollari olindi, fakultet binosi kapital 
ta’mirlandi auditoriya va zallar o‘quv 
uskunalari bilan jihozlandi. Fakultetda 
ikkita kompyuter sinfi va professor 
Karim Saidov nomidagi “Menejment-
ga o‘qitish maktabi” tashkil qilindi.

2017-yildan Samarqand davlat 
arxitektura-qurilish instituti ijtimoiy 
fanlar kafedrasida dotsentlik lavozimida 
ishlagan iqtisodchi olimning pedagogik 
faoliyati davomida 150 dan ortiq ilmiy, 
o‘quv va o‘quv-uslubiy ishlari, 10 ta 
uslubiy qo‘llanma, bitta darslik, bitta 

o‘quv qo‘llanma, bir monografiya hamda xalqaro 
yuqori ilmiy nufuzga ega bo‘lgan jurnallarda maqo-
lalari chop ettirildi.

Domla namunali oila boshlig‘i sifatida umr 
yo‘ldoshi Norgul aya bilan mehribon ota-ona va bo-
bo-momo bo‘lib, olti nafar farzand, o‘n ikki nafar nabi-
ralarining hurmat va ardog‘ida hayot kechirmoqda. 

Samarqand davlat arxitektura-qurilish instituti 
hamda Toshkent davlat iqtisodiyot universiteti 
Samarqand filiali buxgalteriya hisobi, soliq va 
moliya kafedrasida faoliyat olib borayotgan Samar 
Aliqulov bugun 70 yoshda.

Biz, jonkuyar olim, shogirdlarga mehribon 
ustoz, hamkasblariga namuna Samar Aliqulovga 
uzoq umr va salomatlik tilaymiz.

Ahmadjon TANIYEV,
Toshkent davlat iqtisodiyot universiteti 

Samarqand filiali iqtisodiyot fakulteti dekani.
Adolat ZIYOTOVA,

Samarqand davlat arxitektura-qurilish 
universiteti katta o‘qituvchisi.

Samarqand davlat tibbiyot universitetining “Odam 

anatomiyasi” kafedrasida “3D laboratoriyasi” o‘quv 

xonasi tashkil etildi hamda zamonaviy interfaol 

anatomik Pirogov stoli bilan jihozlandi.

Interfaol anatomik Pirogov stoli – noyob  anatomik mazmunga ega 
bo‘lgan innovatsion ta’lim mahsuloti bo‘lib, unda anatomik xususi-
yatlarning turli kombinatsiyalarini ko‘rishingiz mumkin. Tasvirlarning 

yuqori darajasi detallarni ko‘rish imkonini beradi. Masalan, qurilmada 
qon aylanish tizimi va nerv oxirlari darajasida bitta mushakni ajratish 
va o‘rganish mumkin. Shifokorlar 3D rasmlarning qismlarini tanlash 
va olib tashlash orqali inson tanasini yaxlit holda sinchiklab kuzatadi. 
Odam anatomiyasiga taalluqli bo‘lgan  tasvir - rasmlar ma’lumotlar 
bazasining 3D atlasi bilan boyitiladi.

Nargiza HAMROQULOVA,
Samarqand davlat tibbiyot universiteti odam anatomiyasi 

kafedrasi mudiri. 

Oliy ma’lumotli bo‘lish 
istagida o‘qishga kir-
ganlarning soni ortib 
borgani sari turarjoy bi-
lan bog‘liq muammolar 
ko‘paymoqda. Talabalar 
turarjoylarida hammaga 
joy yetmaydi. Ijaraga beri
ladigan uylarning narxlari 
esa oshib bormoqda. 

O‘tgan yili Samarqand shahrida 
ijaraga beriladigan uy narxi oyiga 
o‘rtacha 250-300 ming so‘m edi, ho-
zir 450 ming so‘mgacha ko‘tarilgan. 
Bu muammoni hal qilish maqsadida 
2021-yil 1-maydan boshlab har bir 
oliy ta’lim muassasasi yotoqxona bi-
lan qamrab olinmagan talabalarining 
60 foiziga oylik ijara to‘lovining 50 
foizi budjet hisobidan qoplab berilishi 
yo‘lga qo‘yilgandi. Lekin…

- Ijara masalasi men uchun 
“og‘riqli nuqta”, - deydi Sarvinoz 
Nazarova. - Uch yildan beri “kvarti-
ra”da turaman. Ikki yil ichida 6 marta 
ijara uy almashtirib, sarson bo‘ldim. 
Ba’zi uylarda yashash sharoiti to‘g‘ri 
kelmasa, ba’zilarining yo‘li uzoqlik 
qilgan. Ayrimlarining narxi baland 
bo‘lsa-da, uy egasi har oyda soliq 

to‘langlar deb, ijara shartnomasi tu
zishni xohlamagan. Shu sabab davlat 
tomonidan beriladigan ijara to‘lovini 
olmaganman. Tyutorim ko‘magida 
o‘qish joyimga yaqin hududdan bir 
kvartiraga joylashdim. Uy egasi bilan 
ijara shartnomasi tuzdik. Endi har 
oyda 150 ming so‘mdan ijara puli 
olyapman. 

- Qo‘shni viloyatdan bo‘lsam ham 
yotoqxonaga joylasha olmaganman, 
- deydi navoiylik Marjona Asatova. 
– Zo‘rg‘a ijara uy topgan edik, lekin 
uy egasi injiq edi. Uch yildan buyon 
barcha sharoitga ega uyda ijarada 
yashayapmiz. Lekin ijara shartnoma 
qilishga uy egasi rozi bo‘lmadi. 

Talabalar bilan suhbatlasha turib, 
ular orasida ijara uy topishda ham, 
davlat beradigan ijara pulini olishda 
ham bir qancha muammolarga duch 
kelganlari borligini ko‘rdik. Ba’zi bir 
uy egalari turli vajlarni ro‘kach qilib, 
ijara shartnoma tuzishdan bosh 
tortishmoqda. Chunki ular olingan 
foydadan davlatga soliq to‘lamaslik 
uchun shartnoma tuzishni xohla-
maydi. Ular qonuniy bitim tuzilsa, 
ijarachilarning ota-onalariga ham 
yengillik bo‘lishini nahotki bilishmasa? 

Yulduz SAMADOVA, 
Samarqand davlat universiteti 

talabasi.

Ezgulikka payvasta umr

Matematika - aniq fanlar beshigi. XV asrda 
yashab o‘tgan italiyalik astronom olim Gali
leo Galiley “Tabiatning kitobi matematika tilida 
yozilgan” deganida naqadar haq bo‘lganligini 
bugungi zamonaviy olim va mutaxassislar ham 
tasdiqlaydi. Matematika fanida o‘ziga xos o‘rin 
egallagan Samarqand davlat universiteti dot
senti, fizika-matematika fanlari doktori Akram 
Haydarov ham buyuk olimning ushbu fikrlariga 
qo‘shiladi. 

Oliy matematika 
rivojiga hissa qo‘shgan olim

SamDTU INNOVATSION TA’LIM 
MAHSULOTI BILAN JIHOZLANDI

Yer maydoni 
o‘zlashtirilgan 
bog‘cha
Yoki parlament quyi palatasi vakili 
nimalarga guvoh bo‘ldi?

Oliy Majlis Qonunchilik palatasi deputati Yele-
na Kompolshik reglament talablariga asosan, 
o‘zi saylangan okrug hududida bo‘lib, bu yer-
da ta’lim-tarbiya jarayoni, xususan, mavjud 
shart-sharoitlar bilan tanishdi.

Samarqand shahridagi 43-ixtisoslashtirilgan davlat umum-
ta’lim maktabi yangi ta’mirdan chiqqaniga qaramasdan kam-
chilik va muammolari yetarlicha ekan. Deputatga maktabda 
biologiya, kimyo, fizika, lobaratoriya xonalari yo‘qligi, bolalar 
sport maydonchasining talabga javob bermasligi, rus sinflari 
uchun fan o‘qituvchilarining yetishmasligi bildirildi.

Deputat shuningdek, 48-maktabgacha ta’lim tashkilotida 
bo‘ldi. Muassasa binosi yangi ta’mirdan chiqqaniga qara-
masdan, ko‘plab kamchiliklar mavjudligi ayon bo‘ldi.

Bog‘cha hovlisi tomondan kirish qismi va asli muas-
sasa hududi bo‘lgan yer mahalla fuqarolari tomonidan 
o‘zlashtirib olingan. Sim devor bilan noqonuniy o‘rab olin-
ganiga mutasaddi idoralar tomonidan munosabat bildirilma-
gan.

Deputat ushbu kamchilik va muammolar bartaraf etili-
shi yuzasidan mutasaddi tashkilotlarga deputatlik so‘rovlari 
yubordi.

Mohina ABDIRAXIMOVA,
“Adolat” SDP viloyat kengashi mutaxassisi.

Yonimizdagi odamlar

Ijara muammosi:

Nega uy egalari talabalar 
bilan shartnoma tuzishni 
xohlamayapti?

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
17 584 nusxada chop etildi. Buyurtma 120. Hajmi 2 bosma taboq, bichimi A-2

4 Ma’naviyat 2023-yil 4-mart, 
shanba

AQSh qonunlari 1913-yilgacha 
bolalarni pochta orqali jo‘natishga 
ruxsat bergan.

Qadimgi yunonlar tilida dinni 
anglatuvchi so‘z bo‘lmagan.

Zamonaviy tarixda "Apple" hisobida 
AQSh hukumatidan ko‘proq pul 
bo‘lgan davr bor.

O‘rtacha bulutning og‘irligi taxminan 
500 tonnani tashkil qiladi. Bu 80 ta 
filning og‘irligiga teng.

Lava otilishidan keyin tarqalish 
tezligi tozi itning yugurish tezligiga 
yaqin.

Diametri inson sochining 
diametridan 10 000 marta kichikroq 
probirka mavjud.

Saudiya Arabistonida daryo yo‘q.

Olmos yonadi.

Oniks - Antarktidada yiliga atigi 60 
kun oqadigan yagona daryo.

Meduzalarda miya va qon tomirlari 
yo‘q.

XVII asrga qadar termometrlar 
konyak bilan to‘ldirilgan.

Limonda qulupnaydan ko‘ra ko‘proq 
shakar mavjud.

Tovuqning eng uzun parvozi 13 
soniya davom etadi.

Bir yilda Yerga 500 kilogramgacha 
Mars meteoriti tushadi.

O‘ng o‘pka chapga qaraganda 
ko‘proq havoni ushlab turadi.

Sigir zinadan ko‘tarilishi mumkin, 
lekin pastga tusha olmaydi.

O‘rdaklar 6 metr chuqurlikkacha 
sho‘ng‘ishga qodir.

Jirafa va odamning bo‘yin 
umurtqalari soni bir xil.

Yer o‘z o‘qi atrofida 23 soat 56 daqiqa 
4 soniyada to‘liq aylanishni amalga 
oshiradi.

Yulduzlar soni Yerning barcha 
plyajlaridagi qum donalari sonidan 
ko‘proq.

AQSh harbiy-dengiz kuchlari 
dunyodagi barcha harbiy-dengiz 
kuchlarini jamlagandan ko‘ra ko‘proq 
aviatashuvchilarga ega.

O‘qing, qiziq

Ma’naviyat saboqlari

- Hali manzilga uzoq, biror joyda 
to‘xtab, tamaddi qilib olsak bo‘larmidi, 
ota? – Ziyo mashinani sekinlatib, oshxona 
qayerda ekan, deganday atrofdagi binolar-
ga ko‘z yugurtirdi.

Mashina orqa o‘rindig‘ida mudrab 
ketayotgan Soli ota hushyor tortib, yo‘lga 
nazar tashladi.

– Biroz sabr qil, o‘g‘lim! Ozroq yursak, 
Qaynar buloqqa yetamiz. Haydar otaning 
choyxonasida to‘xtab, choy ichib olamiz.

Qaynar buloq tog‘ etagida joylashgan 
so‘lim go‘sha. Qalin archalar ifor taratib, 
choyxona oldida jildirab oqib keladigan 
buloq suviga to‘lib turadigan hovuz salqi-
ni atrofga ufurib turadi. Hovuz atrofidagi 
chorpoyalarda chordana qurgan yo‘lovchi-
lar mazali tandir kabob tanavvul qilib, dam 
olishadi. Choyxonachi Haydar ota mijozlarni 
ochiq chehra, tavoze bilan kutib oladi. 
Ularni chorpoyada to‘shalgan ko‘rpachaga 
o‘tqazib, darhol oldiga patnisda qand-qurs, 
achchiqqina choy damlab qo‘yadi. 

Aytishlaricha, ilgari dovon yo‘li bo‘yida-
gi bu yer tashlandiq joy bo‘lgan ekan. Hay-
dar ota savob ishga qo‘l urib, shu joyda 
choyxona quribdi, atrofiga archa daraxtlari 
o‘tqazibdi, hovuz qazibdi, atrofida supa 
ko‘tarib, chorpoyalar o‘rnatibdi, yuqoridagi 
Qaynar buloq jilg‘asini burib, hovuzdan 
o‘tadigan qilibdi.

Soli ota Qaynar buloq tepasida quril-
gan to‘g‘on qurilishiga mashinasi bilan 
bir yilcha qum-shag‘al tashidi. Har gal 
o‘tgan-qaytganida, albatta, choyxonada 
to‘xtab dam olar, Haydar ota bilan sha-
karguftorlik qilardi. Odamoxun, xushfe’l, 
doimo chehrasidan nur yog‘ilib turadigan 
Haydar ota yo‘lovchilarga qadrdon bo‘lib 
qolgandi. Shu bois choyxona kecha-kun-
duz choyxo‘rlar bilan gavjum bo‘lardi. 
To‘g‘on bitgach, Soli ota ishlaydigan avto-
baza boshqa hududga qurilishga jalb etildi. 
Pensiya yoshiga yetgan Soli ota nafaqaga 
chiqdi. Shunga ham yigirma yildan oshibdi. 
Taqdir taqozosi bilan bugun yana Qaynar 
buloqdan o‘tadigan, omon bo‘lsa, qa-
drdoni Haydar ota bilan diydorlashadigan 
bo‘ldi.

- Hali ko‘p yuramizmi? - Ziyoning 
ovozidan shirin xotiralar og‘ushida kelayot-
gan Soli otaning xayoli bo‘lindi.

- Yo‘q, ozgina qoldi, huv anovi qirdan 
oshsak, u yog‘i Qaynar buloq...

Soli ota Qaynar buloqni tanimay qoldi. 
Choyxona o‘rnida pastakkina bino qo‘ril-
gan, uning ham eshik-derazalari tambalab 
tashlangan, devorlari nuragan, anchadan 
buyon tashlab qo‘yilgani ko‘rinib turardi. 
Bir paytlar zilol suvida baliqchalar quvla
shib suzib yuradigan hovuz qurib, botqoq
qa aylanibdi. Yashnagan archalar kesilib 

ketibdi.
Soli ota atrofga achinib qarar ekan, 

qo‘y-echki boqib yurgan cho‘ponga yuz
landi.

- Ilgari bu yer obod, fayzli joy edi, - 
dedi xarobaga ishora qilib. – Shinamgina 
choyxona bor edi, mijozlarni choyxonachi 
Haydar ota kutib olardi. Endi...

– Ha, Haydar ota obod qilgandi bu 
joyni, - dedi cho‘pon tayog‘iga iyagini 
tirab. – Uch yil bo‘ldi qazo qilganiga. 
Rahmatli o‘limidan oldin chirog‘ini o‘chir-
maslikni o‘g‘liga vasiyat qilgan ekan. 
Ammo o‘g‘li ota vasiyatiga amal qilma-
di. Choyxonani buzib, o‘rniga mana shu 
xaroba binoni qurib, mayxonaga aylantir-
di, otamerosdan fayz-baraka ketdi. Oxiri 
buni ham eplolmay, o‘g‘li bu joyni tashlab 
ketdi. Qayerdadir mardikorchilik qilayot-
gan emish, deb eshitdim. Qarovsiz qolgan 
archalarni odamlar kesib ketishdi. Buloq 
ko‘zi bitib, quridi, hovuz botqoqqa aylandi. 
Qariyalarning aytishlaricha, o‘g‘lidan norozi 
Haydar otaning arvohi tunlari chirqillab, 
shu yerda kezib yurarmish... 

- Afsus, alhazar! – Soli ota chuqur 
xo‘rsindi. – Ha, ba’zan oqil otadan noqobil 
farzandlar ham tug‘iladi. O‘g‘lim, ketdik, 
Haydar otaning uyiga hayda. Ruhi poklari-
ga Qur’on tilovat qilib ketaylik.

Tog‘aymurod SHOMURODOV.

Samarqand adabiy muhiti-
da ancha tanilab ulgurgan 
Salim Tilovmurodovning 
shu nomli kitobi  nashrdan 
chiqdi.  

Kitobda Samarqandning shonli 
o‘tmishi, fusunkor va o‘ziga xos tabiati, insoniy 
munosabatlar, milliy-ma’naviy qadriyatlar haqida 
so‘z yuritilgan. Shu bilan birga, yurtimizning qutlug‘ 
ziyoratgohlari, toyloqliklarning o‘ziga xos xulq-atvori, 
insoniylik fazilatlari qalamga olingan.

Kitobga kiritilgan she’r va g‘azallarda  pok insoniy 
tuyg‘ular,  fasllar go‘zalligi, muhabbat iztiroblari, qalb 
kechinmalari turli poetik vositalar yordamida ochib 
berilgan.  Shuningdek, kitobda muallifning tabiat va 
jamiyatda sodir bo‘layotgan o‘zgarishlar, insonlar 
o‘rtasidagi mehr-oqibat, sadoqat, halollik to‘g‘risidagi 
falsafiy xulosalari aks etgan aforizmlar ham  berilgan. 

T.JO‘RAYEV.

O‘simliklar fiziologiyasi ekin o‘stirish texnologiya
sining asosi hisoblanadi. O‘simlikda kechadigan 
fiziologik jarayonlarga mos texnologik tadbirlar 
tanlanishi natijasida muayyan ekin turlaridan yuqori 
va sifatli hosil yetishtiriladi. Ya’ni, uning tilini tushun-
sangiz, to‘g‘ri parvarishlab, yaxshi natija olish mumkin.  
Respublikamiz dehqonchiligida paxtachilik yetakchi 
tarmoqlardan hisoblanib, mahsulot miqdori va sifatini 
oshirish muammosi o‘simlikning fiziologiyasiga, unda 
kechadigan biokimyoviy jarayonlarga bog‘liq. 

Shu nuqtai nazardan Samarqand davlat universiteti pro-
fessori, qishloq xo‘jaligi fanlari doktori Akmal Sanaqulov tomonidan 
“G‘o‘za fiziologiyasi va biokimyosi” o‘quv qo‘llanmasi tayyorlanib, keng 
jamotchilikka taqdim etildi. Mazkur o‘quv qo‘llanmada g‘o‘zada kechadi
gan fiziologik jarayonlar: g‘o‘zaning o‘sishi va rivojlanishi, morfologiyasi, 
shoxlanish va shoxlanish tiplari, gullash, meva hosil qilish, fotosintez, 
transpiratsiya va bu jarayonlarning mineral oziqlanish, yorug‘lik, suv rejimi 
kabi omillarga bog‘liqligiga oid masalalar qamrab olingan.

Zulfiya MO‘MINOVA.

Ushbu tarixiy surat 
1960-yilning o‘rtalarida 

olingan.
Unda “Lenin yo‘li” (hozirgi 

“Zarafshon”) gazetasining 
yosh muxbirlari (tepada chap-

dan) - Ahmadjon Muxtorov, 
Dushan Fayziy, Normurod 
Narzullayev, Samariddin  
Sirojiddinov, Qambar ota 

(shoir) tahririyatda tashkil 
etilgan ishchi-dehqon mux-

birlari universiteti ting
lovchilari bilan.

- Samarqandning ko‘plab 
tarixiy hududlarini ko‘rdik, 
tasvirga oldik, - deydi Mus-
lim Travelers  kanali mux-
biri Chiki Fawzi. – Mazkur 
lavhalarimiz aynan Rama
zon oyida efirga uzatilishini 
hisobga olgan holda bu 
yerdagi buyuk allomalar 
xoki poylari yotgan muqad
das qadamjolardan ko‘proq 
lavhalar tayyorlashga 
harakat qilyapmiz. Samar-
qandga birinchi kelishim, 
bu shahar menda o‘zgacha 
taassurot uyg‘otdi. Odamlar 
juda xushmuomala, taomlari 
esa har qanday shirintomoq 
kishilarni sehrlab qo‘yadi. 
Samarqanddan so‘ng Buxo
roga ham borib, u yerdagi 
tarixiy obidalarni ham tasvir-
ga olishni rejalashtirganmiz.

Keyingi yillarda mam-
lakatimizda ziyorat turizmi 
borasida salmoqli ishlar 
amalga oshirilmoqda. Bu 
borada bir necha xalqaro 
anjumanlar o‘tkazildi, ko‘p 
sonli musulmonlar istiqomat 
qiladigan davlatlar bilan tu
rizm bo‘yicha o‘zaro aloqalar 
o‘rnatildi. 

Natijada o‘tgan yili  
Singapurning “Crescent 
Rating” kompaniyasi to-
monidan o‘tkazilgan reyting 
xulosalariga ko‘ra, O‘zbekis
ton mamlakatda amalga 
oshirilgan ishlar, turizmni 
rivojlantirish uchun tanlangan 
to‘g‘ri strategiya tufayli kuchli 
o‘ntalikka kirdi, ya’ni hozir-
da to‘qqizinchi o‘rinda qayd 
etilmoqda. Mazkur kompani-
ya 2015-yildan buyon 140 
dan ortiq davlatning ziyo
rat turizmi bozoridagi o‘rni 
bo‘yicha reytingini e’lon qilib 
boradi. Dastlabki tadqiqot-
larda O‘zbekiston o‘ttizta-
likdan pastda edi. Tashkilot 
ekspertlari yaqin yillarda bu 
ko‘rsatkich yana ham yaxshi-
lanishiga, O‘zbekiston dunyo 
ziyorat turizmi markazlaridan 
biriga aylanishiga ishonch 
bildirgan. 

Indoneziyalik ham-
kasblarimiz tomonidan 
tayyorlanib, efirga uzatilishi 
rejalashtirilayotgan mazkur 
hujjatli film yurtimizga keladi-
gan sayyohlarning ortishiga 
xizmat qiladi.

Gulruh MO‘MINOVA.

Indoneziyaliklar 
bizni qaysi 
rakursda 
ko‘radi?

Shu yilning boshida viloyat hokimi o‘rinbosari 
R.Qobilov boshchiligidagi delegatsiya a’zolari 
Malayziya hamda Indoneziyada bo‘lib qaytdi. 
Maqsad mamlakatning turistik salohiyatini 
namoyish etish orqali sayyoh, investor hamda 
aviakompaniyalarni jalb etishdan iborat edi. 
Tashrif davomida o‘zbekistonlik delegatsiya 
a’zolari Indoneziyaning “NET MEDIA” me-
dia tashkiloti rahbari Eko Yuvono bilan ham 
uchrashib, mamlakatimiz sayyohlik salohiya-
tini namoyish etish bo‘yicha kelishuvga erish-
gandi. Ushbu kelishuv asosida o‘tgan hafta 
Samarqandga mazkur media kanallardan bir 
guruh jurnalistlar kelib, ziyorat turizmi haqida 
hujjatli film tayyorlamoqdalar. 

Unutilgan vasiyat

“Zarafshon” 
gazetasining 
110 yilligi oldidan

“Tashrif” Tilini tushunsangiz, 
to‘g‘ri parvarishlaysiz   

Internet xabarlari asosida 
G.XOLDOROVA tayyorladi.

Kitob javoningizga

Paxtachi tumanining “Paxtachi" gazetasi 50 yildan buyon 
chop etib kelinadi. Tahririyat ijodkorlari turli yillarda 
Navoiy viloyati, qo‘shni Narpay, Kattaqo‘rg‘on tumanlari 
va viloyat "Zarafshon" gazetasi jurnalist-muxbirlari bilan 
hamkorlik qilib keladi.

An’anaga ko‘ra, gazeta ijodiy jamoasi vakillari “Zarafshon” gazetasi 
tahririyatiga kelib, bu dargohda faoliyat yuritayotgan hamkasblari bilan 
uchrashdi, suhbat qurdi, tajriba almashdi. Gazetani qanday maketlash
tirish, sahifalash, uning geografik va mazmuni jihatdan rang-barangligini 
oshirish, shuningdek, telegram kanali va sayt yuritishning tartib-tamoyillari 
haqida ko‘nikma olishdi, o‘z tajribalari bilan o‘rtoqlashdi. Ijodiy va texnik 
xodimlar uchun yaratilgan shart-sharoitlar bilan tanishdi. Viloyat matbuot 
tarixi muzeyida bo‘lib, gazeta tarixi bilan bog‘liq eksponatlarni ko‘zdan 
kechirdi. Shu bahona har ikkala gazetalarda faoliyat ko‘rsatgan fidoyi jur-
nalistlar esga olindi.

- Har qanday ijodkor bu kabi uchrashuvlarda charxlanadi, - deydi "Paxta-
chi" gazetasi mas’ul kotibi Sherbek Boboqulov. - Muhimi, muxbirni yana-da 
ijodga undaydi, zavq beradi, ilhom va kuch oladi. Biz viloyat gazetalari-
ga berilgan e’tibor va g‘amxo‘rlikni ko‘rib, havasimiz keldi. Viloyat mat-
buot muzeyida jurnalistikaning 110 yillik tarixi bilan tanishib, ko‘p jihatlarni 
o‘zlashtirdik va tumanimizda ham shunday muzey ochishni maqsad qildik.

Husan ELTOYEV.

"O‘rganishdi, tajriba almashishdi"
"Paxtachi" gazetasi jamoasi "Zarafshon" gazetasi tahririyatida bo‘ldi

Yupiterda muntazam ravishda olmos 
yomg‘irlari yog‘adi.


